
Kruelo en teatro
Nina KORJENEVSKAJA (RU)

Kruelo ekzistas en teatro de antikvaj tempoj. Ciu tragedio estas
kruela, tio estas unu el la nepraj trajtoj de tragedia genro. Pierre
Brunel en sia libro! donas multajn ekzemplojn de kruelo en teatro: li
citas Euripides, Kleist, Ford. Ni povas citi "Macbeth" kaj "Othello"
de Shakespeare, "Le Cid" kaj "Horace" de Corneille, kiun ajn
tragedion de Racine au de Voltaire, ie la agantoj estas kruelaj, kaj
same la vivo estas kruela kun ili. ¢iu tragedio finigas per kadavroj kaj
larmoj. En la genro de la dramo kruelo 8angas sian karakteron kaj
sian esencon. Ofte en dramoj ne estas sangaj eventoj, sed la vivo de
personoj estas neeltenebla (ekz. en la dramoj de Ostrovski kaj Gorki
en Rusio). La mondo estas senkompata. En la XX-a jarcento aperas
genro de tragikomedio kaj &i okupas Ciam pli kaj pli grandan lokon.
En tiu genro la impreso de kruelo estas ankorau pli forta, ¢ar homaj
malgojoj devas ridigi spektantojn.

Kruelo karakterizas plej grandan parton de teatraj verkoj de la
komenco de la XX-a jarcento. Gi proksimigas verkojn de surrealistoj
al verkoj de realistoj, kvankam gi ludas i tie kaj tie malsaman rolon.
Ni provu analizi tiun rolon.

Ce la fonto de nuntempa teatro trovigas franca dramverkisto Alfred
Jarry. En lia teatrajo "Ubu rego" (1896) la protagonisto, patro Ubu,
estas kruela, li prononcas terurajn minacojn al adreso de kamparanoj
kaj soldatoj. Finfine li eldiras tutan programon de kruelo, kiam li
vidas, ke lia mono estas minacata. Jen kion li promesas al la patrino
Ubu, kiam li ekscias, ke §i de tempo al tempo enpoSigas lian monon:

"O! o! o! €u vi finis? Do, mi komencas: frakaso de la nazo, elsiro
de la haroj, penetro de lignaj bastonetoj en la orelojn, eltiro de la
cerbo tra kalkanojn, disSiro de postajo je pecoj, parta au plena detruo
de la vertebraro (...), sen forgesi la malfermon de nagveziko kaj
finfine la granda senkapigo ripetebla de Sankta Johano Baptisto, ¢io
estas pruntoprenita el Sanktaj libroj, el la Malnova kaj la Nova
Testamento, Cio estas ordigita, korektita kaj plibonigita de ¢i tie

I Brunel P., "Théatre et cruauté ou Dionysos profané”, Paris, Librairie des Méridiens, 1982,

estanta Mastro de Financoj! Cu tio taugas por vi, kanajlo? (Li disSiras
§in)."2

Similaj minacoj estas ripetataj en aliaj teatrajoj de "ubua" ciklo,
aparte en "Ubu kokrito", kie la patro Ubu imagas, kion li farus kun la
amanto de sia edzino.

La teatrajo "Ubu rego" finigas per la "Kanto de sencerbigo", kies
refreno estas multfoje ripetata dum spektaklo:

"Rigardu, rigardu la masinon kiu tournigas,

Rigardu, rigardu la cerbon kiu elSprucigas..."

Tamen, en tiuj teatrajoj estas pli da paroloj ol da agoj. E¢ kiam
Jarry skribas, ke la patro Ubu disSiras sian edzinon, en sekvaj
epizodoj §i reaperas, kvazai nenio okazis. En tiuj verkoj la kruelo
estas bezonata por karakterizi la protagoniston.

En Francio en la 20-30aj jaroj Antonin Artaud kreis la teorion de
"Teatro de Kruelo'. En la unua manifesto de 'Teatro de Kruelo' li
skribis: "Sen elemento de kruelo en 1a bazo de spektaklo la teatro ne
povas ekzisti. Ni trovigas en tiu stato de degenero, ke nur tra la
hatiton eblas enirigi la metafizikon en la cerbojn".3 En siaj teoriaj
verkoj li revenas multfoje al tiu temo, li klarigas, ke la kruelo ne nepre
estas sinonimo de 'sango', ke tute ne temas "sin distranéi reciproke kaj
sendi perposte sakojn da nazoj kaj da oreloj bone fortranCitaj", sed
temas pri la kruelo "multe pli terura kaj neevitebla, kiun la eventoj
(objektoj) povas ekzerci kontrali ni. Ni ne estas liberaj. Kaj la Cielo
povas fali sur niajn kapojn. La teatro ekzistas por diri tion al ni"4.

En la teatrajoj de franca surrealisto Roger Vitrac de 1a 20-aj jaroj
la kruelo ludas tre grandan rolon. En "La misteroj de amo" multaj
epizodoj estas kruelaj kaj Sokantaj. Jen, ekzemple, Lea kaj Doviko,
§ia estinta amanto:

Doviko: Ha! Ne. Ni ne faru skandalon ¢i tie, ¢u ne? Mi protestas,
Lea (li vangofrapas $in). Mi ¢iam amis vin (li pinCas $in). Mi ankorat
amas vin (li mordas 8in). Necesas esti justa kun mi (li tiras Siajn
orelojn). Cu mi ne havis malvarmajn Svitojn? (li kraas en Sian
vizagon). Mi karesis viajn vangojn kaj mamojn (li piedbatas Sin). Nur
por vi (li kvazal sufokigas 8in). Vi foriris (li skuas 8in kruele). Cu mi

Z Jarry A., "Ubu", Paris, Gallimard, 1978, pp. 122-123.
3 Artaud A.. "Le Théitre et son double", Paris, Gallimard, 1986, p. 153.
< Same, p. 123.

kolerigis kontrat vi? (li pugnobatas 8in). Mi estas bona (li jetas $in
teren). Mi jam pardonis al vi (li tiras §in per haroj ¢irkati la scenejo)."s

En alia epizodo, sen iu ajn videbla katzo, "Patrice kaptas segon
kaj frakasas Cion. Li frapas Dovikon kaj sinjorinon Morin. La scenejo
estas Sprucigita de sango."e

En la sama teatrajo estas infano dissegita je du partoj; dishakita
junulo; infano, kiu falas de kameno kaj mortas, ktp.

En lia teatrajo "Viktoro, au Infanoj ée la pendumilo” kruelaj
epizodoj abundas: Esther, sesjara knabino, estas multfoje vangofrapita
de sia patrino, Emilie provas mortigi sian edzon per martelo, Charles
kelkfoje revenas al la ideo de sinmortigo: komence li ser€as venenon,
poste 1i prenas pistolon kaj kunportas gin. Krom tio, ni vidas sur
scenejo krizojn de malsano: trifoje la krizojn de Antoine, unu krizon
de Esther, preskau frenezan sinkonduton de Thérése. En la fino
Viktoro, protagonisto, natijara infano, gemas kaj krias pro doloro kaj
mortas. Al Cio tio aldonigas moralaj suferoj: Ciuj suferas mem kaj
suferigas aliajn. Finfine, kvar kadavroj en la finalo montras, ke
protagonistoj ne plu povis elteni 1a vivon. Jen tio estas la kruelo, pri
kiu parolis Artaud: "Cio kio agas estas kruelo". La "Cielo falas sur la
kapojn" de liaj protagonistoj. Vitrac, same kiel Artaud, volas vidi
kruelajn agojn sur la scenejo, ¢io devas okazi antau la okuloj de
spektanto. Tio estas 1o principe nova kompare kun antikva kaj klasika
teatro, kie oni nur rakontas terurajn agojn, sed ne prezentas ilin sur
scenejo. En la verkoj de surrealistoj la kruelo servas por krei
Sokefikon", &i devas veki, frapi, skui 1a spektanton.

En realisma teatro la kruelo ludas tute alian rolon. En la teatro de
rusa dramverkisto Maksim Gorki ni vidas 1a kruelon de Ciutaga vivo.
En lia plej fama teatrajo "En la fundo" temas pri la fundo de la socio.
La verkisto montras Ciutagan vivon de nokta azilo. Logantoj de tiu
azilo havas nenion, e¢ ne sian angulon por vivi trankvile. Ni vidas
vesperon en azilo. En unu angulo kelkaj logantoj kartludas, en alia
angulo oni Sakludas, kaj apud muro, sur malpura lito, mortas Anna:

Anna: Batoj... Ofendoj... Mi plu nenion vidis... nenion vidis!

Luka: Ho, malfeliulino! Ne turmentigu! (...)

S Vitrac R., "Théitre", vol. 2, Paris, Gallimard, 1948, p-21.
€ Same, p. 38.

Tataro: (minacante Satin-on per pugno) Kial vi la karton kaSas? Mi
vidis...eh, vi!

Malrekta Kropo: Lasu, Asan! Tiel kaj tiel ili nin trompos... Kantu,
Bubnov' (...)

Anna: Mi ne memoras, kiam mi estis sata... Mi tremis pro ¢iu peco
da pano... Tremis... Turmentigis.. Nur ne mangi pli ol aliaj... La tutan
vivon mi portas acajn vestajojn... la tutan mian malfeli¢an vivon...
Pro kiu kulpo?

Luka: Eh, infaneto! Laca vi estas? Tio ne gravas!

Aktoro: (al Malrekta Kropo) Per fanto ludu, per fanto, diablo vin
prenu!

Baron: Kaj ni havas regon! (...)

Anna: Jen, nun mi mortas..."?

En aliaj verkoj de Gorki temas pri etburgaj familioj, komercistoj,
grandaj burdoj, verkistoj, policanoj, ktp. Tiuj homoj ne estas
mizeruloj, inter ili estas e¢ tre ri¢aj homoj, sed ilia vivo estas ofte
neeltenebla. Samfamilianoj malamas unu la alian, foje ili pretas fari
krimon por liberigi de unu el siaj proksimuloj. En Ciuj familioj estas
nesolveblaj konfliktoj inter generacioj, inter patroj kaj filoj, kiel en la
dramo "Etburgoj":

Tatjana: Patro!... Kiam vi parolas, mi sentas, vi pravas! Jes, vi
pravas, mi scias tion! (...) Sed via vero estas fremda por ni... por mi
kaj por li... éu vi komprenas? Ni havas nian propran veron! Ne
koleru, atendu! Estas du veroj, patro...

Bessemenov: Vi mensogas! Unu vero estas! Mia vero! Kia estas
via vero? Kie gi estas? montru!

Petr: Patro, ne kriu! (...) Vi pravas... Sed via vero estas tro mallarga
por ni... Gi premas nin... Cio, per kio vi vivas, la tuta via vivmaniero,
g1 ne plu taugas por ni..."8

Gepatroj kaj gefiloj vivas kune, la patroj ne permesas al infanoj
foriri, komenci memstaran vivon; la filoj havas nek forton, nek
energion, nek monon por kontraustari siajn gepatrojn. La vivo en
gepatra domo transformigas en inferon por €iuj. La saman situacion ni
vidas en la dramverko de Gorki "Vassa jeleznova" (unua kaj dua

7 Gorkij M., Verkaro en 18 vol-oj, vol. 16, Moskvo, GIHL, 1965, pp. 137-138.
8 Gorkij M., Verkaro en 18 vol-oj, vol. 17, Moskvo, GIHL, 1965, p. 30.

versio). En la unua versio ni vidas 1a familion de Jeleznov, kie Ciuj
estas malfelicaj: la Cefo de familio estas drinkulo kaj diboculo, unu el
liaj filoj sekvas la vojon de la patro. Alia filo estas invalido, lia edzino
trompas lin kun lia propra onklo. La filino de Jeleznov estas same
edzino de drinkulo... Malamo konkretigas en la agoj, foje en la domo
okazas bataloj. La infanoj revas nur pri foriro.

En la dua versio Vassa rakontas al siaj filinoj:

Vassa: "Mi ekamis vian patron, kiam mi ankorau dekkvin jarojn ne
havis. Kiam mi havis dekses, ni geedzigis. Jes. Kaj kiam mi havis
deksep, kiam mi estis graveda, dum tetrinkado, je la tago de Triunuo
(junulina festo), mi verSis laktokremon sur la boton de mia edzo. Kaj
li devigis min leki la laktokremon per la lango. Mi lekis. Antau
fremdaj homoj."

Si rakontas daure: "Mi naskis nau infanojn, restis vivaj nur tri. (...)
Jen tio estas via ... feliCo. Aliaj mortis pro tio, ke naskigis malfortaj
kaj naskigis malfortaj pro tio, ke la patro drinkis kaj ofte batis min.
Onklo Prokor tion scias.

Prokor: Jes, batis! Kelkfoje mi devis elSiri Sin el la manoj de
kapitano. Li spertis bati siajn maristojn, do li batis... fundamente!"?

Do, la vivo de Vassa tute ne estis facila, Sia edzo estis kruela kun
8i. Sed nun 8i mem 'premas' siajn infanojn kaj decidas sola por Ciuj.

Ci tie sur scenejo ne estas fizika kruelo, ne estas, au preskau ne
estas fizikaj turmentoj, forestas distrancitaj kadavroj, kiuj devas timigi
spektantojn. Denove, kiel en antikveco kaj en klasikaj tempoj oni nur
parolas pri kruelaj agoj. Ci tie temas antau ¢io pri moralaj turmentoj,
ofte tiom fortaj, ke homoj ne povas ilin elteni.

Ni povas konstati ¢i tie la tendencon prezenti ¢iutagan vivon kiel
inferon. La sama tendenco aperas en "Viktoro... " de Vitrac
(surrealisto) kaj en la verkoj de Gorki (realisto). Sed se en la verkoj de
Vitrac la kruelo devas Soki kaj skui, en la verkoj de Gorki &i devas
atentigi la socion pri la vivkondioj de mizeruloj kaj montri
nevivkapablon de malnova regimo kaj de homoj, kiuj subtenas gin.
La verkisto montras, ke malnova vivmaniero estas ege malutila, &i
premas homojn kaj malfeli¢igas ilin. En aliaj verkoj temas ne pri socia
bazo de kruelo, sed pri psikologia au filozofia. Multaj verkistoj

© Same, p. 435.

montras, ke ¢iu homo suferas kaj suferigas aliajn. Ciuj estas
samtempe ekzekutantoj kaj ekzekutatoj.

Tiu tendenco plifortigas dum la XX-a jarcento. Ni vidas &in Ce
multaj verkistoj en diversaj landoj, ekz. en multaj verkoj de Eugéne
O'Neil en Usono. Per sia neeltenebla atmosfero tiuj verkoj antatias
"Sen eliro" (Huis clos) de Jean-Paul Sartre en Francio, "Kiu timas
Virginia Woolf" de Edward Albee en Usono, la verkojn de Samuel
Beckett "Fino de la ludo", de Fernando Arrabal "Arkitekto kaj
imperiestro de Asirio", en kiuj la protagonistoj ne plu povas elteni la
eeston de aliulo kaj samtempe ne povas disigi de li. "La infero estas
la Aliaj", diris J.-P. Sartre. Al la sama konkludo venis multaj aliaj
dramverkistoj de la XX-a jarcento.

Ni povas konstati, ke en la XX-a jarcento kruelo en teatro Sangas
sian naturon kaj siajn funkciojn. Antatie kruelo estis ligita kun la
tragedia §enro, kun sangaj eventoj, teruraj kaj neordinaraj krimoj, sed
gi ne estis prezentata sur scenejo, la spektantoj nur atidis rakontojn pri
kruelaj agoj. En la teatro de la XX-a jarcento kruelo apartenas ne nur
al la tragedio, sed same al aliaj genroj: dramo, tragikomedio. La
genroj mem evoluas kaj ne plu ekzistas en 'pura’ stato. La kruelo
havas du &efajn funkciojn: timigi, veki, Soki la spektanton, kiel en
surrealisma teatro, al prezenti Ciutagan vivon kiel inferon, e¢ sen
krimoj kaj eksterordinaraj eventoj. En la unua okazo ni vidas fizikan
kruelon: batojn, sangon, krizojn de malsano. En la dua okazo
predominas morala kruelo, moralaj turmentoj. Surrealistoj volas influi
la subkonscion de homoj. Realistoj volas influi ilian racion por solvi
sociajn problemojn.

